
AAQQIISSUT

Aalajangiussassatut siunnersuut 27. februar 2012-imik ullulerneqartoq taarserpaa, 
siunnersuutip aalajangiussassatut siunnersuutitut oqaasertalersornissaata kinguneranik 
teknikkikkut iluarsineqarpoq. 

Inatsisartut malittarisassaanni § 33, imm. 4 naapertorlugu aalajangiussassatut siunnersuut 
tulliuttoq saqqummiunneqarpoq. 

Aatsitassarsiorfinni isumannaallisaaneq peqqissuserlu pillugit ILO-p 
isumaqatigiissutaanut nr. 176-imut Kalaallit Nunaata ilaatinneqarnissamik 
kissaateqarneranik Kalaallit Nunaanni Namminersorlutik Oqartussat 
nalunaaruteqarnissaat pillugu Inatsisartut aalajangiiffigisassatut siunnersuut.
(Inuussutissarsiornermut Aatsitassanullu Naalakkersuisoq)

Tunngavilersuut

Aatsitassarsiorfinni isumannaallisaaneq peqqissuserlu pillugit isumaqatigiissut Naalagaaffiit 
Peqatigiit ataanni sulinermik inuussutissarsiuteqartut nunat tamat akornanni kattuffissuannit 
ILO-mit 1995-imi akuersissutigineqarpoq. Nunani ILO-p isumaqatigiissutaanik 
atortussanngortitsisimasuni, aatsitassarsiorfinni pissutsinut ulorianartunut sulisartut 
tunuarsinnaatitaapput. 

Danskit ILO-mut ataatsimiititaliaanni apeqqutinik pingaaruteqartunik ILO-mut tunngasunik 
ataqatigiissaarisutut suliaqartumi, aatsitassarsiorfinni isumannaallisaaneq peqqissuserlu 
pillugit ILO-p isumaqatigiissutaanut nr. 176-imut Danmark akuersissanersoq 
oqaluuserineqarsimavoq. Danmarkimulli kisimiilluni taamatut iliornissaq 
attuumassuteqarpallaassanngilaq, Danmarkimi aatsitassarsiorfinnik ingerlatsisoqanngimmat.  

Folketingip Nukissiuuteqarnermut ataatsimiititaliaani februar 2011-imi taamanikkut 
naalakkersuisuusunut apeqqutigineqarpoq, isumaqatigiissutip nr. 176-ip 
akuersissutigineqarnissaa sulissutiginiarneqarnersoq. Sulisoqarnermut Ministerip taamanikkut 
piffissami tamatumani atortussanngortinneqarnissaa sulissutiginianngilaa. Taamaattoq EU-mi 
malittarisaqartitsinikkut isumaqatigiissummi aalajangersakkat arlaqaqisut atuutsinneqarput. 

Kalaallit Nunaanni aatsitassarsiorfeqarmat, maanngaanniit kissaatigisinnaavarput 
Naalagaaffik isumaqatigiissummik akuersissuteqassasoq.  

Kalaallit Nunaanni nunami sullivimmi avatangiisit inatsisiliornikkut 
oqartussaassuseqarnikkullu suli danskit suliassaqarfigigaluaraat, Kalaallit Nunaanni 
Namminersorlutik Oqartussat isumaqatigiissummut ilaajumanerminnik pisortatigoortumik 
nalunaaruteqarpata Sulisoqarnermut Ministerip eqqornerusutut isigisimavaa. Tamatuma 
kingorna isumaqatigiissutip akuersissutiginissaanik aalajangernissamut Danmark 
tunngavissaqarnerulissaaq. Taamattumik sulisoqarnermut ministereqarfiup tamatuminnga 
nalunaaruteqarnissaq qinnuteqaatigisimavaa.  

Isumaqatigiissutip imarisai

Pissutsit isumannaallisaanermut peqqissutimullu tunngasut assigiinngitsut 
isumaqatigiissummi allattorsimapput. Sulisitsisup akisussaaffii ersarissagaapput, 
assigisaanillu sulisut pisinnaatitaaffii pisussaaffiilu ersarissagaallutik. Pitsaaliuinermik 
iliuutsit illersuutitullu iliuutsit ilaatinneqarput. Tamatuma saniatigut sulisitsisut sulisullu 
suleqatigiinnerisa siuarsarneqarnisaannut tunngasumik immikkoortumik 
ilanngussisoqarsimavoq.  

Isumaqatigiissummik atortussanngortitsinikkut, nuna atortussanngortitsisoq 
aatsitassarsiorfinni isumannaallisaaneq peqqissuserlu pillugit anguniakkanik ataqatigiissunik 
piviusunngortitsissaaq, piffissallu ingerlanerani anguniakkanik aalajangersumik 
piffissalersugaamik iluarsartuusseqqittassalluni, taamaasiornikkut isumaqatigiissummi 
aalajangersakkat piviusunngortinnissaannut pingaarnerusumik siunertaralugu. 

Isumaqatigiissummut atatillugu inassuteqaat suliarineqarpoq. Aatsitassarsiorfinni 
isumannaallisaaneq peqqissuserlu pillugit inassuteqaat nr. 183. Isumaqatigiissummi 
aalajangersakkanik inassuteqaat tapersiivoq, ilaatigullu aatsitassarsiorfimmi pitsaaliuinermik 
illersuinermillu iliuutsit pillugit aalajangersakkanik imaqarluni.  

Aningaasatigut kinguneri
Isumaqatigiissummik akuersissuteqarnikkut naatsorsuutigineqassaaq Namminersorlutik 
Oqartussat ataatsimiinnernut peqataatsitsinernut kiisalu inatsimmik malinnaatitsinermut 
qularnaarinermullu aningaasartuuteqarnerunermik tamanna kinguneqassasoq. 
Aningaasartuuteqarneruneq tamanna maannakkut aningaasaliissutaareersutigut pisinnaasutut 
nalilerneqarpoq.

Attaveqaqatigiinneq
Inuussutissarsiornermut Suliffeqarnermullu Naalakkersuisoqarfik isumaqatigiissut pillugu 
Danmarkimi sulisoqarnermut ministerimit saaffigineqarnikuuvoq.

Tusarniaaneq
Isumaqatigiissut SIK-mut, GA-mut ICC-mullu tusarniaassutigineqarpoq. ICC oqaaseqaatinik 
apuussivoq, Kalaallit Nunaatalu isumaqatigiissummut ilaalernissaa taassuma erseqqivissumik 
kaammattuutigaa. Kalaallit Nunaanni aatsitassarsiornerup siunissami annertuumik 
ingerlanneqalersinnaanera ICC-mit tikkuarneqarpoq, tamannalu pissutigalugu 
aatsitassarsiorfinni sulisut sullivimmi avatangiisitigut qulakkeerinniffiginissaasa 
qitiutinneqarnissaat aatsaat taama pingaaruteqartigaluni. SIK Namminersorlutik Oqartussanut 
siusinnerusukkut attaveqarsimavoq, Kalaallit Nunaata isumaqatigiissummut ilaalernissaa 
kissaatiginartutut nalunaarutigalugu. 

                    
Aatsitassarsiorfinni isumannaallisaaneq peqqissuserlu pillugit ILO-p isumaqatigiissutaanut nr. 
176-imut Kalaallit Nunaanni Namminersorlutik Oqartussat ilaatinneqarnissamik 
kissaateqarnerannik Inatsisartut aalajangiissasut Naalakkersuisut maanna inassuteqaatigaat.

Ilanngussaq 2
Naalagaaffiit akornanni isumaqatigissut nr. 176


aatsitassarsiorfinni qaarusunni isumannaallisaaneq peqqissuserlu pillugit


   Det Internationale Arbejdsorganisationip ataatsimeersuarnera pingaarneq,
   Det Internationale Arbejdsbureaus Styrelsesråd-imit (nakkutilliisoqarfik) Genéve-imut 
ataatsimiigiaqquneqarsimasoq, ullorlu 6. juni 1995-imi 82-ississaannik ataatsimiittut, aamma
sulisartoqarneq pillugut nunat tamat isumaqatigiissutaanni inassutigisaannillu 
attuumassuteqartunik maluginninniarsimasut, minnerunngitsumillu pinngitsaaliilluni 
sulisitsisarnerup atorunnaarsinneqarneranik isumaqatigiissut, 1957, naalagaaffit akornanni 
inassuteqarnikkut qinngornernut elektromagnetiskiusunut illersorneqarnissamik 
isumaqatigiissut, 1960, maskiinat isumannaatsuunissaannik isumaqatigiissut inassutigisallu, 
1963, sulinermik inuussutissarsiuteqarluni ajutoornernut atatillugu ikiorsiisarneq pillugu 
isumaqatigiissut inassutigisallu, 1964, ukiukinnerpaaffissat pillugit isumaqatigiissut 
inassutigisallu (nunap iluani sulisitsinerni), nakorsaqarnikkut inuusuttunik misissuisarneq 
pillugu isumaqatigiissut (nunap iluani sulinermi) sulinermi atukkat pillugit isumaqatigiissut 
inassutigisallu (silaannaap mingutsitaanera, pisorpalunneq nipiliornerlu kiisalu 
sajuppilunneq), 1977, sullivimmi isumannaallisaaneq peqqissuserlu pillugit isumaqatigiissut 
inassutigisallu, 1981, suliffinni peqqissutsimut isumasioqatigiit pillugit isumaqatigiissut 
inassutigisallu, 1985, asbest pillugu isumaqatigiissut inassutigisallu, 1986, sanaartornerup 
iluani isumannaallisaanermut peqqissutsimullu isumaqatigiissut inassutigisallu, 1988, 
akuutissat kemikaliat pillugu isumaqatigiissut inassutigisallu, 1995, kiisalu suliffissuaqarfinni 
annerusuni ajutoornissamut pitsaaliuinissaq pillugu isumaqatigiissut inassutigisallu, 1993,       
    isumaqartullu sulisartut makkuninnga pisariaqartitsillutillu pisinnaatitaaffeqartut; 
aatsitassarsiornerup iluani navianartunik aarlerinartunillu nalaanneqarsinnaaffitik pillugit 
isumannaallisaanermi peqqissutsimilu iliuusissat suliarisarneranni attuutsilertarneranni 
ilisimatinneqartarnissaq, ilinniartitaanissaq sunniuteqartumillu tusarniaaffigineqartarnissaq 
kiisalu suliarinninnernut peqataatinneqartarnissaq, 
   nassuerutigineqarlunilu ajunaarnerit toqumik kinguneqartut, ajoqusernerit imaluunniit 
peqqiilliulernissat pitsaaliornissaat kissaatiginartikkitsik, qaarusunni aatsitassarsiorfinni 
sulinermut atatillugu avatangiisinik ajoqusiinerit sulisitsisunik inuiaqatigiinnillu kalluaasartut, 
    makkulu akornanni suleqatigiinnissamut pisariaqartitsineq eqqarsaatigisimallugu; Den 
Internationale Arbejdsorganisation, Verdenssundhedsorganisation, Det Internationale 
Atomenergiagentur kiisalu suliffeqarfiit kattuffiillu allat susassaqartut, maluginiarsimallugillu 
sakkussat, suliarinnittarnernut najoqqutassat maleruagassallu attuumassuteqartut kattuffinnit 
tamakkunannga suliarineqarsimasut, aamma
   qaarusunni aatsitassarsiorfiusuni isumannaallisaaneq peqqissuserlu eqqarsaatigalugit 
siunnersuutit ilaannik akuersiniarlutik aalajangersimasut, tamannalu ataatsimeersuarnermi 
oqaluuserisassani immikkoortoq 4-soq, aamma
   aalajangersimasut, siunnersuutit tamakku nunat tamat akornanni isumaqatigiissutitut 
ilusilerneqassasut,
  ullumi ulloq 21. juni 1995 aalajangertut, isumaqatigiissutit tulliuttut qaarusunni 
aatsitassarsiorfiusuni isumannaallisaaneq peqqissuserlu pillugit isumaqatigiissutitut 
taaguuserneqassasoq, 1995:

Kapitali I.


Nassuiaatit


Artikel 1


1. Nunat akornanni isumaqatigiissummi oqaaseq ”mine” tassaavoq –  
(a) nunap qaavani iluaniluunniit pingaartumik  makkuninnga suliaqarfiusoq:
(i) mineralinik (aatsitassanik) ujarlerneq ilanngunneqaratik uulia gassilu 


maskiinanik atuinikkut nunamik innarliisartut 
(ii) mineralinik piiaaneq, uulia gassilu pinnagit
(iii) suliareqiineq, ilaallutik qaqqulaarineq, seqummarissunngortiterineq, 
atortussanik piiakkanik pissarsianik ataatsimut eqiterineq akuiaanerluunniit
(b) maskiinat, atortorissaarutit, sakkut, sanaartukkat, illuliat aamma inginiørit 


titartagaat sanaavilu qulaani naqinnermi immikkoortumi (a)-mi 
eqqartorneqartut.


2. Nunat akornanni isumaqatigiissummi matumani oqaaseq ”arbejdsgiver” tassaavoq 
kinaluunniit sulisitsisoq, peqatigiiffik suliffeqarfilluunniit inatsisinik tunngaveqarluni 
sulisoq soorluttaaq inuinnaasinnaasoq qaarusummi aatsitassarsiorfimmi arlaqartunik 
ataasiinnarmilluunniit sulisoqarsinnaasoq, pissutsit apeqqutaatillugit, piginnittuusoq, 
isumaqatigiissuteqarfigisaq pingaarneq, entreprenøri imaluunniit entreprenøri 
saniatigut pilersuisoq.


Kapitali II.


Annertussusia naammassineqarnissaalu


Artikel 2


1. Naalagaaffiit akornanni isumaqatigissut manna qaarusunni aatsitassarsiorfinnut 
tamanut atuuppoq.


2. Sulisitsisut sulisullu kattuffii sinniisissatut piukkunaateqarnerpaat 
tusarniaavigereerlugit naalagaaffimmi ilaasortaasumik oqartussaasoq 
piginnaasaqarluartoq isumaqatigiissummik atortussangortitsissaaq:


a. Isumaqatigiissutip atuuffiisa  aalajangersagartaasaluunniit ilaannit 
aatsitassarsiorfiit, mine-t, immikkoortuisa arlaat 
atuuttussaajunnaarsittassallugu nalinginnaasumik illersuutaasut 
aatsitassarsiornermut nunat ilaasa namminneq inatsisiliaat aallavigalugit 
allaasunik aalajangersagaappata isumaqatigiissummi maani aalajangersakkat 
atuunnissaat naapertuutisanngippat.


b. Immikkoortumi (a)-mi pilersaarutinik suliarineqarsimasunik mine-nut 
aalajangersagartat ilaannik atorunnaarsitsisoqassappat mine-nut tamanut 
pilersaarutit atuuffigineqassapput.


3.  Naalagaaffiup ilaasortap isumaqatigiissummik atuuttussanngortitsisoq qulaanilu 
immikkoortumi 2 (a)-mi periarfissamik atuisoq isumaqatigiissut manna atorlugu 
nalunaarusiamini artikel 22 malillugu Den Internationale Arbejdsorganisationip 

malittarisassai malillugit nassiunneqartumi mine-t immikkut ittumik immikkooruteqartut 
peqataasussaajunnaarsitat nalunaarutigissavai, peqataasussajunnarsitsinermullu peqqutit 
taallugit.


Artikel 3


Pissutsit periutsillu nunamut tunngasut eqqarsaatigalugit aamma sulisitsisut sulisullu kattuffii 
sinniisissatut piukkunaateqarnerpaat  tusarniaavigereerlugit naalagaaffimmi ilaasortaasup 
aatsitassarsiorfinni mine-ni isumannaallisaanermik  peqqinnissamillu  ataqatigiissumik 
nutarterinissaq piffissani nangittartuni pissusilissavaa piviusunngortillugulu pingaartumik 
isumaqatigiissutip aalajangersagai piviusunngortikkumallugit.


Artikel 4


1. Naalagaaffimmi inatsisiliornikkut inassutitigullu isumaqatigiissutip qulakkeernissa 
iliuuseqarfigineqassaaq.


2. naleqqulluaraangat naalagaaffimmi inatsisit inassutillu takku makkunannga 
ilaneqartassapput:


(a) teknikkikkut assigiissaarutit, maleruagassat imaluunniit periaatsinut najoqqutat 
tunngaviilluunniit, imaluunniit


(b) naalagaaffimmi iliuuserisakkat naapertorlugit naammassinnittariaatsit allat 
oqartussaatitaasunit paasisimannittunit suussusilikkat.


Artikel 5


1. Naalagaaffimmi inatsisit inassutillu artikel 4 imm. 1 naapertorlugu 
oqartussaatitaasoq piginnaasaqarluartoq aatsitassanik ujarlerfinni 
isumannaatsuunissamik peqqissuunissamilu nakkutiginnittussaq toqqassavaa.


2. Naalagaaffimmi inatsisit inassutillu tamaattut sammissavaat:  
(a) Aatsitassanik ujarlerfinni isumannaatsuunissamik peqqinnartuunissamillu 


nakkutiginninneq
(b) Aatsitassanik ujarlerfinnik oqartussaatitaasutut piginnaasaqarluartoq 


siunertamut tassunga nakkutiginnittussatut toqqagaata nakkutilliinera.
(c) Toqumik kinguneqartumik ajunaarnerit ajunaarnerillu sakkortuut, pisut 


pissutsillu ulorianartut aatsitaasarsiorfinnilu ajunaarnerit 
nalunaarusiortarnerannik misissortarnerannillu periutsit naalagaaffimmi 
inatsisiliornikkut inassutitigullu nassuiarneqartartut.


(d) Ajutoornerit , inuussutissarsiutitigut nappaatit aamma pisut pissutsillu 
ulorianartut kisitsisitigut paasissutissaasa katersorneqartarneri 
saqqummiuttarnerilu naalagaaffimmi inatsisiliornikkut inassutitigullu 
nassuiarneqartartut.


(e) Unitsitsinissamut killiliinissamulluunniit pissutaasup iluarsineqarnissaata 
tungaanut aatsitassalerinermi isumannallisaanikkut peqqissutsikkulluunniit 
peqqutinik oqartussaatitaasutut piginnaasaqarluartup unitsitsinissaminut 
killiliinissaminulluunniit pisinnaatitaafia, aamma

(f) Sulisut taakkualu sinniisaasa suliffimmi isumannaatsuunissamut 
peqqinnartuunissamullu attuumaassuteqartuni periusissanik sukumiisumik 
iliuuseqarnissaminnut periusissaliornissaminnut pisinnaatitaaffiiisa 
aallartinneri.


3. Naalagaaffimmi inatsisit inassutillu imatut pisssuseqartut aalajangersassavaat 
aatsitassarsiorfinni atortussiat, qaartiterutissat qaartiterutinullu ikittaatit 
sanaartorneri, toqqortarineri, assartortarneri atortarnerilu oqartussaatitaasunit 
pisinnaatitaasunillu aamma piginnaasaqarluartumillu suliarineqassallutik 
toqqaannartumilluunniit nakkutigineqarlutik, tamakkualu suliffimmi 
isumannaatsuunissamut, peqqinnissamullu attuumassusteqassallutik.


4. Naalagaaffimmi inatsisit inassutillu tamaattut aalajangissavaat:
(a) piumasaqaataassapput aatsitassarsiorfinnit annaassiniarneq, 


ikiueqqaarneq taavalu naapertuuttunik nakorsat 
atortorissaaruteqarnissaat, aamma


(b) pisussaaffigissalugit pissarsiarissallugit aserfallatsaalillugillu 
anersaartuutit nunap iluani qaarusunni aamarsuarsiortunit sulisartunit 
nammineerluni kiisalu pisariaqartitsivinni nunap iluani allanik 
aatsitassarsiortunit atugassat,


(c) aatsitassarsiorfiit atorunnaarlutik qimanneqarsimasut 
illersuusersuiffigissalugit isumannallisaanerup peqqinnissallu 
akornuserneqarsinnaanerat pisinnaajunnarsissallugu 
minnerpaaffianiitissalluguluunniit.


(d) aatsitassarsiornermut atatillugu atortussianik ulorianartunik kiisalu 
aatsitassarsiorfimmi nioqqutissiornermi pilersitaasunik qularnaatsumik 
isumannaatsumik toqquilluni inissiineq, assartuineq igitsinerlu 
piumasarissallugit, kiisalu


(e) siunertamut naleqquttoqarfimmi naammaginartumik 
eqqiluitsuutitsinissamut atortunik, errorsissutinik, atisaajartarfinnik 
atisalersortarfinnillu, nerisarfinnik kiisalu eqqiluitsuutitsiuarnissamut 
pissuseqarnissaq pilersissallugu pisussaafigissallugu.


5. Naalagaaffimmi inatsisit inassutillu aalajangersassavaat 
aatsitassarsiorfimmi sulisitsisup qulakkiissagaa suliat aallartinnginneranni 
sulinermut pilersaarutit naleqquttut suliarineqarnissaat, taakkunanngalu 
pingaaruteqartunik allannguinerit suulluunniit, pilersaarutit taamaattut 
akuttunngitsunik malinnaatillugit allanngortitertarlugit 
aatsitassarsiornermilu sammisaqarfinnut atorneqarsinnaatillugit.


Kapitali III.


Qaarusummi pitsaaliuinermi iliuutsit illersorneqarnissamullu iliuutsit


A. Sulisitsisut akisusaaffii


Artikel 6

Naalagaaffiit akornanni isumaqatigiissummi kapitalip uuma aamma 
aatsitassarsiorfimmi pitsaaliuiniarluni sulissutiginninnerit illersuusiornerillu 
pilersinneqarnerannut atatillugu, sulisitsisup aarlerinaat nalilissavaa, pitsaaliussallugulu 
matuma kingornani pingaarnersiuilluni tulleriinniliilluni:


(a) aarlerinaatillit peerlugit,
(b) aarlerinaatillip aallaavia misissorlugu,
(c) sulinermi periusissat qulakkeerneqarnissaat suliaralugu iliuuseqarnikkut 


aarlerinartoq minnerpaanngortillugu, aamma
(d) aarlerinartoq suli taamaaginnassagaluarpat nammineq atorlugit illersuutissat 


atorneqarnissaat isumagalugu, tamatumani sianigalugu suna 
naleqquttuunersoq, atorsinnaanersoq naammassineqarsinnaallunilu kiisalu 
suliamut ajunngitsussaq naleqquttumillu peqqissaarussilluni suliaqarneq.


Artikel 7


   Aatsitassarsiorfinni isumannaatsuunissap peqqinnartuunissallu nakkutigineranni 
pitsaanngitsumik aarlerinartoqalerneranik malussarnermi sulisitsisoq pisariaqartunik 
iliuuseqassaaq aarlerinartoq peerniarlugu minnerpaaffianiitinniarluguluunniit, 
minnerunngitsumillu:


(a) qulakkeerlugu aatsitassarsiorfik qullernik innaallagiartortunik 
innaallagiartortuunatillu nammineq isumagalugit qaammaqqutaasartunik 
kiisalu allanik atortoqassalluni, tamatumani attaveqaatit atortorissaarutit, 
ingerlaneq ingerlatsinerlu qularnaatsuussasut sullivimmilu atukkat 
peqqinnartuullutik,


(b) qulakkeerlugu aatsitassarsiorfik atorneqassasoq, ingerlanneqarluni, 
aserfallatsaalineqarluni imatullu isumannaarsorneqarluni sulisut namminneq 
suliatik allallu suliaat suliakkiissutaasut ingerlassinnaassallugit 
isumannaatsuuneq peqqinnartuunerlu aarlerinartuutinnagit 
ulorianartorsiortinnagillu,


(c) Nunap sullivigisap sulisut sulinerminni najortagaat isumannaatsumik 
aalaakkaasuunissaat ulorianartuunnginnissaallu  isumagissallugu 
qulakkiissalugulu,


(d) Nunap iluani sullivinnit arlaannilluunniit marlunnik aniffissaqartitsineq, 
tamarmik immikkut nunap qaavaut immikkoortunik aniffissanut 
ataqatigiissillugit,


(e) Sullivimmi atukkani aarlerinaatit assigiinngitsut sulisartut 
aarlerinartorsiorfigisinnaasaat nakkutiginissaat, nalilersornissaallu 
qulakkiissallugu, akuttunngitsumillu misissortassallugit kiisalu sulisartut 
aarlerinartorsiorfigisinnaasaasa qaffasissusii nalilersortassallugit,


(f) Nunap iluani sanaartukkani tamani iserfigineqarsinnaasatut akuerisaasuni 
tulluartumik silaannarissaarfeqartitsinissaq qulakkeerlugu,


(g) Sumiiffiit immikkut aarlerinaateqarsinnaasut eqqarsaatigalugit, 
ingerlatsinermut pilersaarummik suleriaatsimillu suliaqarnissaq, suleriaatsit 
isumannaatsut kiisalu sulisartut illersornissaat qulakkeerniarlugit,


(h) Iliuusissat isumannaallisaanermilu malittarisassanik atuutsitsilerneq, 
ikuallannerit qaartoornerillu pilernissaannut siammarnissaannullu 
pinngitsuuisitsinissaq, paasinninnissaq akiuinissarlu aatsitassarsiorfimmik 
ingerlatinermut tulluartutut sunniuteqartut, aamma

(i) Sulisartut isumannaatsuunerat peqqissusiallu annertuumik 
aarlerinartorsiortinneqassappata ingerlatsinerup unitsinnissaa sulisartullu 
isumannaatsumut qimarngunnissaat qulakkeerlugu.


Artikel 8
   Sulisitsisoq ajutuulernermi iliuusissatut pilersaarusiussaa, qaarusunnut ataasiakkaanut 
tamanut immikkut tulluussakkamik, suliffissualerinermi ajunaarnersuit pinngortitamilu 
ajunaarnersuit naammaginartumik siumut ilisimareernissaat siunertaralugu.


Artikel 9
   Sulisartut timikkut, akuutissatigut uumassusilitsigullu aarlerinaatinik nalaanneqartillugit 
sulisitsisoq ima iliussaaq:


a. Aarlerinaatit sulisartut sulinerannut attuumassuteqartut pillugit, peqqissutsikkut 
aarlerinaatinik nassataqartut, kiisalu iliuusissat tulluartumik pitsaaliuutaasut 
illersuutaasullu pillugit sulisartunik paasinartumik ilisimatitsineq,


b. Aarlerinaatit ulorianartunut tamakkununnga aarlerinartorsiortitsisinnaasut 
peerniarlugit imaluunniit minnerpaaffiutinnissaat siunertaralugu iliuusissanik 
tulluartunik aalajangiineq,


c. Ajunaarnissanut imaluunniit peqqissutsikkut ajoqusernissanut aarlerinaatinut 
tulluartumik illersuinissaq iluarsineqassaaq, tamakkununnga ilaallutik pissutsit 
ajoqusiisinnaasut allatut iliornikkut qulakkeerneqarsinnaanngitsut, sulisartunullu 
aningaasartuutaanngitsumik illersornissamut atortunik tulluartunik, atisanik 
pisariaqartitanik, kiisalu atortut allat naalagaaffimmi inatsisitigut imaluunniit 
maleruagassatigut nassuiarneqartutut tunniussisoqassaaq, aamma


d. Sulisartut sullivimminni ajoqusersimasut imaluunniit napparsimalersimasut 
ikiueqqaarnissamik, sullivimminngaanniit tulluartumik assartornissaannut kiisalu 
nakorsaqarnikkut atortunik tulluartunik pissarsisinnaanissaannut neqeroorfigalugit.


Artikel 10


Sulisitsisup makku qulakkiissavai:
a. Sulisartunut aningaasartuutaangitsumik ilinniartitaanermi ilinniaqqinnermilu 


pilersaarutinik tulluartunik neqeroorfigalugit, kiisalu isumannaallisaanikkut 
peqqissutsikkullu tunngasunik kiisalu sulia ingerlatissallugit peqquneqarfigisaat 
pillugit paasinartumik ilitsersuineq,


b. Naalagaaffiup inatsisai maleruagassaalu malillugit sulisartoqatigiit paarlakaajaattut 
tamaasa tulluarmik nakkutigiffiginissaat misissuiffiginissaallu qulakkeerlugit, 
qaarusummi isumannaatsumik ingerlatsinissap qulakkeernissaa siunertaralugu,


c. Suleriaatsimik pilersitsineqassasoq, taamaalilluni inuit nunap iluaniittut tamaasa aqqi 
kiisalu sumiiffigisinnaasaat qaqugukkulluunniit sukumiisumik 
ilisimaneqarsinnaassallutik,


d. Ajutoornerit pisullu ulorianartut tamaasa, naalagaaffiup inatsisaanik 
maleruagassaanilu nassuiarneqartutut, paasiniarneqassapput iliuusissallu 
pitsaaliuutaasut tulluartut aalajangiiffigalugit, aamma


e. Naalagaaffiup inatsisaani maleruagassaanilu aalajangersarneqarsimasutut, ajutoornerit 
pisullu ulorianartut pillugit oqartussamut piginnaasaqartumut nalunaarutigineqassasut.

Artikel 11


   Sullivimmi pissutsit peqqinnermut sunniuteqartut pillugit tunngaviit nalinginnaasut 
tunngavigalugit, naalagaaffiullu inatsisai maleruagassaalu naapertorlugit, sulisartut 
qaarusummi sulinerannut atatillugu peqqussutsikkut aarlerinaatinik nalaanneqarsinnaasut, 
sulisartut akuttunngitsumik peqqissusiinik misissuisarnissaq sulisitsisup isumagissavaa.


Artikel 12


   Sulisitsisut marluk arlallilluunniit qaarusummi ataatsimi suliaminnik ingerlataqarfillugit, 
sulisitsisoq qaarusummik isumaginnittuusup sulisartunut isumannaallisaanermut 
peqqissutsimullu tunngasunik  iliuusissanik tamanik ataqatigiissaarissaaq, suliffeqarfiullu 
isuammaatsuunissaanut akisussaajunerpaajusussaalluni. Tamannali sulisitsisut ataasiakkaat 
sulisartumik tungaannut isumannaallisaanermut peqqissutsimullu tunngasunik iliuusissanik 
tamanik suliaqarnissaannut pinngitsoortitsissanngilaq.


B. Sulisartut taakkulu sinniisaasa pisinnaatitaaffii pisussaaffiilu


Artikel 13


1. Naalagaaffiup inatsisai maleruagassaalu malillugit, artikel 4-mi 
sammineqartut, sulisartut makkuninnga pisinnaatitaaffeqarput:
a. Ajutoornerit, pisut ulorianaatillit aarlerinaatillillu sulisitsisumut oqartussamullu 


piginnaasaqartumut nalunaarutiginissaat,
b. Isumannaallisaanermut peqqisutsimullu tunngasuni isumakuluuteqarnissamut 


peqqutissaqarfiusuni, nakkutiginninnissanik misissuinernillu piumasaqarnissat 
piviusunngortitsinissarlu, sulisitsisumit oqartussatullu piginnaasaqartumit 
ingerlanneqartussanik.


c. Sullivimmi aarlerinaatit isumannaallisaanermut peqqissutsimuluunniit 
kalluaasinnaasut pillugit ilisimasaqartinneqarnissaq ilisimatinneqarnissarlu,


d. Isummaannaatsuunerminnut peqqissutsiminnulluunniit attuummassuteqartut 
sulisitsisup imaluuniit oqartussatut piginnaasaqartup ilisimasinnaasaat pillugit 
ilisimatinneqarnissaq,


e. Qaarusummi sumiluunniit pisunik nalliuttoqaraangat, tunngavissaqarluartumik 
isumannaatsuunerminnut peqqissutsiminnulluunniit annertuumik 
navianartorsiorfiusinnaasorisanit qimagunnissaq,


f. Isumannaallisaanermut peqqissutsimullu sinniisinik ataatsimoorussamik toqqaaneq.


2. Isumannaallisaanermut peqqissutsimullu sinniisit qulaani imm. 1-imi (f) eqqartorneqartut 
nunap inatsisai ileqqorisartagaalu malillugit makkuninnga pisinnaatitaaffeqassapput:


a. Sullivimmi isumannaallisaanikkut peqqissutsikkullu eqqarsaatigisassani tamani, 
tamakkununnga attuumassuteqartut ilaallutik, pisinnaatitsissutit qulaani imm. 1-imi 
aalajangersarneqarsimasut pillugit sulisartut sinniisuuffigissallugit,


b. Imaassalluni
i. sullivimmi nakkutiginninnerni misissuinernilu sulisitsisut oqartussatullu 


piginnaasaqartup ingerlataanni peqataassalluni, aamma
ii. apeqqutit isumannaallisaarnermut peqqissutsimullu tunngasut nakkutiginissaa 


misissornissaallu,

c. siunnersuisartunik immikkullu ilisimasalinnik arlaannut attuumassuteqanngitsunik 
ikiorneqarsinnaaneq,


d. isumannaallisaanermi peqqissutsimilu apeqqutit pillugit piffissaqarfiusup nalaani 
sulisitsisoq oqaloqatigissallugu, tamakkununnga ilaallutik politikkit suleriaatsillu.


e. Oqartussatut piginnaasaqartoq isumasiussallugu, aamma
f. Ajutoornerit pisullu navianartut summiiffimmi qinigaaffigisaminni 


attuumassuteqarsinnaasut pillugit nalunaarutinik pissarsisarnissaq.


3. Pisinnaatitsissutinik qulaani imm. 1 aamma 2-mi pineqartunik 
piviusunngortitsillu periutsimi makku aalajangiunneqassapput:
(a) naalagaaffimmi inatsisitigut maleruagassatigullu, aamma
(b) Sulisitsisut sulisartullu taakkulu sinniisaasa akornanni isumasioqatigiinnikkut.


3. Naalagaaffimmi inatsisit maleruagassallu, pisinnaatitsissutit qulaani imm. 1 aamma 2-
mi pineqartut assigiinngisitsinertaqanngitsumik imaluunniit 
avoqqaarinertaqanngitsumillu ingerlanneqarsinnaassasasut qulakkiissavaat.


Artikel 14


   Naalagaaffiup inatsisai maleruagassaalu malillugit sulisartut ilinniakkatik malillugit 
makkuninnga pisussaaffeqarput:


(a) Isumannaallisaanemi peqqissutsimilu aaqqiissutinik eqquutsitsineq,
(b) Nammineq isumannaatsuunissamut peqqissusissamullu kiisalu inuit allat, 


iliuutsiminnit kalluartissinnaasut imaluunniit sulinerminnut atatillugu 
iliuuseqanngitsoortut isumannaatsuunissaat peqqissuunissaallu naammaginartumik 
isumaginissaat, tamakkununnga ilaallutik atisanik illersuutinik, atortorissaarutinik 
atortunillu tamatumunnga atatillugu atortussaasaasa tulluartumik aserfallatsaaliinissaat 
atortarnissaallu,


(c) Pisussaaffiit akisussaaffiilu isumaqatigiissut manna malillugu sulisitsisup 
pisussaaffigisai eqquutsitsisinnaaneq siunertaralugu sulisitsisumik suleqateqarnissaq.


C. Suleqatigiinneq


Artikel 15
   Qaarusummi isumannaallisaaneq peqqissuserlu siuarsarnissaat siunertaralugu naalagaaffiup 
inatsisai maleruagassaalu malillugit sulisitsisut sulisartullu taakkulu sinniisaasa akornanni 
suleqatigiinnerat siuarsarnissaa siunertaralugu iliuusissanik aalajangiisoqassaaq.


Kapitali IV.


Maannassinninnissaq


Artikel 16
Naalagaaffik ilaasortaasoq imaaliussaaq:


(a) Iliuusissat pisariaqartinneqartut suulluunniit aalajangiiffiginissaat, tamakkununnga 
ilaallutik isumaqatigiissutip matuma aalajangersagaanik sunniuteqartumik 

atuutsinnissaata qulakkeernissaa siunertaralugu iliuusissanik pisariaqartunik 
aalajangiinissaq, tamakkununnga ilaallutik pillaasarnermi iliuusissanik 
pineqaatissiinernillu tulluartunik pilersitsissalluni, aamma


(b) Oqartussatut nakkutilliinerit tulluartut isumagissallugit, iliuutsinik isumaqatigiissut 
manna malillugu aallartinneqartussanik nakkutilliisussanik, kiisalu oqartussat tamakku 
suliaminnik ingerlatsinissaannut isumalluutinik pisariaqartunik tunissallugit.


Kapitali V.


Inaarutaasumik aalajangersakkat


Artikel 17
   Isumaqatigiissummik matumannga pisortatigoortumik atuutsitsilerneq 
nalunaarsugassanngorlugu Det Internationale Arbejdsbureaus Generaldirektør-ianut 
nassiunneqassaaq.


Artikel 18
1. Isumaqatigiissut manna Den Internationale Arbejdsorganisation-imut ilaasortanut, 


akuerinninnerannik Generaldirektørimut nalunaarsortitsisimasunut taamaallaat 
pituttuisumik atuutsinneqassaaq.


2. Naalagaaffiit marluk atuutsitsilernerat Generaldirektørimi nalunaarsorneqarfiata 
ulluata kingorna ukioq ataatsip qaangiunnerani atuutilissaaq.


3. Taamaalereerpat isumaqatigiissutip atuutsilernerata nalunaarsorneqareernerani ukioq 
ataatsip qaangiunnerani naalagaaffinnut ilaasortaasunut tamanut atuutilissaaq.


Artikel 19


1. Naalagaaffiup ilaasortaasup suulluunniit isumaqatigiissummik matuminnga 
atuutsitsilersimasup taamaatissinnaavaa, isumaqatigiissutip atuutsilernerata ulluanit 
ukiut 10-t ingerlareerpata, uppernarsaammik tunniussinikkut, Det Internationale 
Arbejdsbureaus Generaldirektør-imut nalunaarsugassanngorlugu nassiunneqartussaq. 
Taamaatitsineq aatsaat atuutilissaaq nalunaarsorneqarfiata ulluata kingorna ukioq 
ataaseq qaangiutereerpat.


2. Naalagaaffik ilaasortaasoq sunaluunniit isumaqatigiissummik matuminnga 
atuutsitsilersimasoq, imm. 1-imi piffissaq ukiut 10-t eqqartorneqartut naanerata 
kingorna ukiup ataatsip qaangiunnerani artikel-imi matumani taamaatitsisinnaanernut 
pisinnaatsitsissummik suli atuinersimanngitsoq, qaavatigut ukiuni 10-ni 
pituttorsimassaaq, taamaalereerpallu artikelimi matumani ukiut qulikkaartut pillugit 
piumasaqaatitut aalajangerneqarsimasut qaangiunnerini tamani isumaqatigiissut 
taamaatissinnaallugu.


Artikel 20
1. Det Internationale Arbejdsbureaus Generaldirektørip atuutsitsilernerit 


taamaatitsilernerillu nalunaarsorneqarsimasut kattuffimmi ilaasortanit tigusimasani 
tamaasa pillugit Den Internationale Arbejdsorganisationimut ilaasortanut tamanut 
nalunaarutigissavai.

2. Atuutsitsilerneq nr. 2 pillugu nalunaarsorsimanerit pillugit Generaldirektørip 
kattuffiup ilaasortaanik nalunaarutiginninni ilutigalugu, isumaqatigiissutip 
atuutilerfiata ullua pillugu kalerrissavai.


Artikel 21
   De Forenede Nationer-ip (naalagaaffiit peqatigiit FN) isumaqatigiissutaanni artikel 102 
malillugu atuutsitsilernerit taamaatitsinerillu artikelini qulaaniittuni aalajangersakkat 
malillugit nalunaarsorsimasani pillugit Det Internationale Arbejdsbureaus Generaldirektørip 
paasissutissat sukumiisut De Forenede Nationer-ip generalsekretærianut 
nalunaarsugassanngorlugit nassiutissavai.


Artikel 22
   Det Internationale Arbejdsbureaus Styrelsesrådip (aqutsisoqatigiit) pisariaqartinneqartutut 
isigiguniuk isumaqatigiissummik matuminnga piviusunngortitsineq pillugu ataatsimeersuartut 
qullersaanut nalunaarusiussaaq kiisalu ataatsimeersuarnerup aalajangigai tamakkiisumik 
ilaannakortumilluunniit nutarternissaat pillugit apeqquserneqarsinnaasutut kissaatiginartitani 
pillugit nalunaarusiussavai.


Artikel 23
1. Ataatsimeersuarneq isumaqatigiissummik nutaamik aalajangiussissappat, 


isumaqatigiissummik matuminnga tamakkiisumik ilaannakortumilluunniit nutarterisumik, 
isumaqatigiissummi nutaami allanik aalajangiisoqarsimanngippat, imaaliortoqassaaq:
(a) Naalagaaffiup ilaasortaasup isumaqatigiissut nutaaq nutarterneqarsimasoq 


atuutsilerpagu, inatsisit aaqqissuunnerat aqqutigalugu, isumaqatigiissummik 
matuminnga ingerlaannartumik taamaatitsinermik kinguneqassaaq, artikel 14-imi 
qanorluunniit aalajangiisoqarsimassagaluarpat, isumaqatigiissut nutaaq 
nutarterneqarsimasoq atuutilersimassappat atuutiliinnarpallu:


(b) Isumaqatigiissut manna naalagaaffinnit ilaasortaasunit ulloq taanna aallaavigalugu 
atuutsilerneqarsinnaajunnaassaaq, isumaqatigiissut nutaaq nutarterneqarsimasoq 
atuutilersimammat.


2. Isumaqatigiissut manna qanorluunniit pisoqaraluarpat taama isikkoqarluni imarisaalu 
atuuttut ilanngullugit, naalagaaffinnut atuutsitsilersimasunut, isumaqatigiissummilli 
nutaamik nutartersimasumik atuutsitsilersimanngitsunut, atuutiinnassaaq.


Artikel 24
   Isumaqatigiissutip matuma oqaasertai tuluttut aamma franskisut allassimasut assinganik 
atorsinnaatitaaffeqarput.

Inassutigisaq nr. 183
aatsitassarsiorfinni qaarusunni isumannaallisaaneq peqqissuserlu pillugit


      Det Internationale Arbejdsorganisationip ataatsimeersuarnera pingaarneq,
   Det Internationale Arbejdsbureaus Styrelsesråd-imit (nakkutilliisoqarfik) Genéve-imut 
ataatsimiigiaqquneqarsimasoq, ullorlu 6. juni 1995-imi 82-ississaannik ataatsimiittut, aamma
sulisartoqarneq pillugut nunat tamat isumaqatigiissutaanni inassutigisaannillu 
attuumassuteqartunik maluginninniarsimasut, minnerunngitsumillu pinngitsaaliilluni 
sulisitsisarnerup atorunnaarsinneqarneranik isumaqatigiissut, 1957, naalagaaffit akornanni 
inassuteqarnikkut qinngornernut elektromagnetiskiusunut illersorneqarnissamik 
isumaqatigiissut, 1960, maskiinat isumannaatsuunissaannik isumaqatigiissut inassutigisallu, 
1963, sulinermik inuussutissarsiuteqarluni ajutoornernut atatillugu ikiorsiisarneq pillugu 
isumaqatigiissut inassutigisallu, 1964, ukiukinnerpaaffissat pillugit isumaqatigiissut 
inassutigisallu (nunap iluani sulisitsinerni), nakorsaqarnikkut inuusuttunik misissuisarneq 
pillugu isumaqatigiissut (nunap iluani sulinermi) sulinermi atukkat pillugit isumaqatigiissut 
inassutigisallu (silaannaap mingutsitaanera, pisorpalunneq nipiliornerlu kiisalu 
sajuppilunneq), 1977, sullivimmi isumannaallisaaneq peqqissuserlu pillugit isumaqatigiissut 
inassutigisallu, 1981, suliffinni peqqissutsimut isumasioqatigiit pillugit isumaqatigiissut 
inassutigisallu, 1985, asbest pillugu isumaqatigiissut inassutigisallu, 1986, sanaartornerup 
iluani isumannaallisaanermut peqqissutsimullu isumaqatigiissut inassutigisallu, 1988, 
akuutissat kemikaliat pillugu isumaqatigiissut inassutigisallu, 1995, kiisalu suliffissuaqarfinni 
annerusuni ajutoornissamut pitsaaliuinissaq pillugu isumaqatigiissut inassutigisallu, 1993,       
    isumaqartullu sulisartut makkuninnga pisariaqartitsillutillu pisinnaatitaaffeqartut; 
aatsitassarsiornerup iluani navianartunik aarlerinartunillu nalaanneqarsinnaaffitik pillugit 
isumannaallisaanermi peqqissutsimilu iliuusissat suliarisarneranni attuutsilertarneranni 
ilisimatinneqartarnissaq, ilinniartitaanissaq sunniuteqartumillu tusarniaaffigineqartarnissaq 
kiisalu suliarinninnernut peqataatinneqartarnissaq, 
   nassuerutigineqarlunilu ajunaarnerit toqumik kinguneqartut, ajoqusernerit imaluunniit 
peqqiilliulernissat pitsaaliornissaat kissaatiginartikkitsik, qaarusunni aatsitassarsiorfinni 
sulinermut atatillugu avatangiisinik ajoqusiinerit sulisitsisunik inuiaqatigiinnillu kalluaasartut, 
    makkulu akornanni suleqatigiinnissamut pisariaqartitsineq eqqarsaatigisimallugu; Den 
Internationale Arbejdsorganisation, Verdenssundhedsorganisation, Det Internationale 
Atomenergiagentur kiisalu suliffeqarfiit kattuffiillu allat susassaqartut, maluginiarsimallugillu 
sakkussat, suliarinnittarnernut najoqqutassat maleruagassallu attuumassuteqartut kattuffinnit 
tamakkunannga suliarineqarsimasut, aamma
   qaarusunni aatsitassarsiorfiusuni isumannaallisaaneq peqqissuserlu eqqarsaatigalugit 
siunnersuutit ilaannik akuersiniarlutik aalajangersimasut, tamannalu ataatsimeersuarnermi 
oqaluuserisassani immikkoortoq 4-soq, aamma
   aalajangersimasut, siunnersuutit tamakku nunat tamat akornanni isumaqatigiissutitut 
ilusilerneqassasut,
  ullumi ulloq 21. juni 1995 aalajangertut, isumaqatigiissutit tulliuttut qaarusunni 
aatsitassarsiorfiusuni isumannaallisaaneq peqqissuserlu pillugit isumaqatigiissutitut 
taaguuserneqassasoq, 1995:


I. Aalajangersakkat nalinginnaasut

1. Inassutigisami matumani aalajangersakkat qaarusunni aatsitassarsiorfiusuni 
isumannaallisaaneq peqqissuserlu pillugit nunat tamat akornanni isumaqatigiissummi, 
1995, (matuma kingorna taagorneqassaaq ”isumaqatigiissut”) aalajangersakkanut 
tapiliussaapput, tamakkununngalu atatillugu atorneqassallutik.


2. Inassutigisaq taanna qaarusunnut aatsitassarsiorfiusunut tamanut atuutissaaq.
3. (1) Nunami pissutsit ileqquusullu eqqarsaatigalugit, kiisalu sulisartut sulisitsisullu 


kattuffiini sinniisitut tulluarnerpaat tusarniaaffigereerlugit, naalagaaffiit ilaasortaasut 
qaarusunni isumannaallisaaneq peqqissuserlu pillugit oqaasertalersuissapput, 
pilersitsissapput kiisalu piffissakkaartumik ataqatigiissumillu nutartertarnissaa pillugu 
oqallissutigisassallugu.
(2) Isumasioqatigiinnerit isumaqatigiissutip art. 3-ani eqqartorneqartut makku pillugit 
sulisartut sulisitsisullu kattuffiini sinniisitut tulluarnerpaat isumasioqatigiittarnissaannut 
ilanngunneqartariaqarptu; sulinerup sivisussusiata, unnuakkut sulisarnerit 
paarlakaajaarlunilu sulisarnerup sulisartut isumannaatsuunerinut peqqissusiinullu 
kinguneqartarneri. Taama isumasioqatigeereernerni naalagaaffiit ilaasortaasut sulinerup 
sivisussusianut tunngasut pillugit pisariaqartitanik iliuuseqarfiginissaannut 
aalajangiussisariaqarput, minnerunngitsumillu pingaarnertut piffissap suliffiusut ullormut 
sivisunerpaaffissaa akuerineqarsinnaasoq kiisalu ullormut piffissat qasuersaarfissaasut 
sivikinnerpaaffissaat.
4. Oqartussaq piginnaasaqartoq tulluartunik piginnaasaqartunik ilinniarsimasunillu 
sulisoqartariaqarpoq, tulluartunik pikkorissuseqartut, pissutsit isumaqatigiissummi 
sammineqartut pillugit teknikkikkut suliaqarfitsigullu naammaginartumik 
nakkutiginninnissamut, misissuinissamut, nalilersuinissamut siunnersuinissamullu 
tapersersorneqarsinnaanngorlugit, kiisalu naalagaaffiup inatsisaanik maleruagassaanillu 
eqquutsitsinissamik qulakkeerinninnissamut.
5. Makku siuarsarnissaat tapersersornissaallu siunertaralugit iliuusissanik 
aalajangiineqartariaqarpoq:
(a) naalagaaffimmi nunallu tamat akornanni qaarusunnik aatsitassarsiorfiusuni 
isumannaallisaaneq peqqissuserlu pillugit ilisimatusarneq paasissutissanillu 
paarlaateqatigiittarneq,
(b) makku siunertaralugit qaarusunnut mikisunut oqartussatut piginnaasaqartoq immikkut 
ikiorneqartarnissaa:
(1) teknikkikkut ilisimasanik ingerlatitseqqinnermut atatillugu ikiorneqarneq,
(2) isumannaallisaanermi peqqissutsimilu pilersaarutinik pitsaaliuutinik aallartitsineq,
(3) sulisitsisut sulisartullu taakkulu sinniisaasa akornanni suleqatigiinnerup 
isumasioqatigiinnerullu siuarsarnissaa, aamma
(c) immikkut akuersissusiineq ilinniartitaanerlu,
(b) qaarusummik, qaarusummi atortunik atortorissaarutaanillu misissuiartortarneq,
(c) qaartiterutissanik kiisalu akuutissanik ulorianartunik qaarusummi sulinermut atatillugu 
atorneqartartunik imaluunniit tunisassiarineqartartunik passussisarneq, assartuisarneq, 
toqqorsimatitsineq atuisarnerlu nakkutigalugit,
(d) atortunik atortorissaarutinillu innaallagiatortunik suliaqarnerup ingerlanneqarnera, 
aamma
(e) sulisartunik nakkutilliineq.


7. Isumaqatigiissummi artikel 5, imm. 4 malillugu piumasaqaatinik aalajangersaasinnaaneq 
qaarusummut atortunik, atortorissaarutinik, tunisassianik atortunillu ulorianartunik 
pilersuisut qulakkeertariaqaraat, tamakku nunami isumannaallisaanermut peqqissutsimullu 

tunngasuni assigiissaarutinik eqquutsitsissasut, kiisalu tunisassiat erseqqilluinnartumik 
nalunaaqutsersorneqassasut, paasinartunillu paasissutissiissasut ilitsersuutitaqarlutillu.
8. Isumaqatigiissummi artikel 5, imm. 4 (a) malillugu qaarusummit annaassiniarnermut 
ikiueqqaarnermullu tunngasunik piumasaqaatit, kiisalu ajutoortoqartillugu 
nakorsaqarfitsigut atortunik tulluartunik tunngasut, makkuninnga imaqartariaqarput:
(a) aaqqissuussinikkut iliuusissat,
(b) atortut tigoriaannaasussat,
(c) ilinniartitsinissamut malittarisassat,
(d) sulisartunik sungiusarnernilu peqataasunik ilinniartitsineq,
(e) inuit ilinniarsimasut naammattumik amerlassuseqartut pissarsiareriaannaassapput,
(f) attaveqaqatigeeriaaseq tulluartoq,
(g) uloriannaatillit tungaannut mianersoqqusisarnissaq siunertaralugu suleriaaseq 
sunniuteqartoq,
(h) qimaanissamut annaassiniarnissamullu atortut pissarsiarinissaat 
aserfallatsaaliornissaallu,
(i) qaarusummi annaassiniartartunik pilersitsineq,
(j) inuit annaassiniartartunut peqataasartut tulluartuunerannik piffissakkaartumik 
nakorsaqarnikkut nalilersuisarneq akuttunngitsumillu ilinniartitsisarneq,
(k) nakorsat nakkutilliiartortarnerat ingerlattarnissaallu nakorsaqarnikkut 
passunneqarnissaq siunertaralugu, marluiit tamarmik sulisartunut sullivimmi 
ajoqusersimasunut imaluunniit napparsimalersimasunut aningaasartuutaanngitsutut,
(l) sumiiffikkaani oqartussanik ataqatigiissaarineq, 
(m) sammisami tassani nunat tamat suleqatigiinnissaasa siuarsarnissaa siunertaralugu 
iliuuseqarnerit.


9. Isumaqatigiissummi artikel 5, imm. 4 (b) malillugu piumasaqaatinut ilaasinnaapput 
anersaartornermut illersuutinut atoriaannartitanut immikkut nassuiaasersuineq 
assigiissaarinerlu, immikkullu pisuni qaarusunni gas-imik aniasoornissamut 
navianartorsiorfiusuni, qaarusunnilu allani anersaartorfinnut illersuutit immikkut ittut 
tulluartut pissarsiarinnaasat.
10. Nunap inatsisisai maleruagassaalu ungasianiit nakkutilliinermut atortunik 
isumannaatsumi atuinissaq aserfallatsaaliinissarlu siunertaralugit iliuusissat 
aalajangiunneqartariaqarput.
11. Nunap inatsisaani maleruagassaanilu aalajangerneqartariaqarpoq, sulisartut 
kisimiillutik imaluunniit avinngarusimasumiillutik sulisut illersornissaat siunertaralugu 
sulisitsisoq iliuusissanik tulluartunik aalajangersaassasoq.


II. Qaarusummi iliuusissat pitsaaliuutit illersuisussallu
12. Aarlerinaatillit akiornissaat siunertaralugu sulisitsisut ulorianartunik nalilersuisariaqarput, 
aarlerinaatilinnillu misissueqqissaarillugit, taamaaleerpallu suleriaatsinik siunertaqarfiini 
inerisaallutik piviusunngortitsillutillu.


13. Isumaqatigiissummi artikel 7 (c) malillugu nunap patajaatsuunerata atatiinnarnissaa 
siunertaralugu makku siunertaralugit sulisitsisoq tulluartunik tamanik aalajangiisariaqarpoq:


(a) nunami qaleriissat nikerarneri alaatsinaallugit nakkutigalugillu,

(b) pisariaqartitsinikkut qaarusummi sumiiffinni suliffiusuni qilaat, sinaat naqqilu 
sunniuteqartumik qajannaarsornissaat isumagineqassapput, sumiiffinni nunap nakkutigisamik 
sisoortinneqartussaasuni suleriaatsit aalajangerneqarsimasut ilanngunnagit.


(c) nunap qaavani aatsitassarsiorfiit sinaat alaatsinaallugit nakkutigalugilli ujaqqat 
aatsitassarssiorfiup sulluusaaniittut nakkaanissaat sisoornissaalluunniit pinngitsoortinnissaat 
siunertaralugu, taamaalilluni sulisartut navialitissanagit aamma


(d) iikkat assiaqutaasut, taseraasat, ujarakoorfiillu ilusilersukkalluunniit allat eqqortumik 
ilusilersimanissaat, sanasimanissaat nakkutiginissaallu qulakkeerlugit,  ujaqqat 
nakkaanissaannut atatillugu ulorianaatillit pitsaaliornissaat siunertaralugu imaluunniit 
nakkaarnissaat pitsaaliorniarlugu.


14. Isumaqatigiissummi artikel 7 (d) malillugu immikkoortitaartunik sapinngisamik imminnut 
attuumassuteqanngitsunik qimaaffissaqartariaqarpoq. Ulorianartorsiorneqartillugu sulisartut 
qimaasinnaanissaat qulakkeerniarlugu iliuusissanik aalajangiineqartariaqarpoq atortunillu 
atorsinnaatitsisoqarluni.


15. Isumaqatigiissummi artikel 7 (f) malillugu nunap iluani qaarusummi sanaartukkat 
sumiiffiillu allat sulisartut orniguffigisinnaasaat pisariaqassappat silaannaq qulakkeerniarlugu 
tulluartumik silaannarissarfilerneqassapput,


(a) sumiiffinni qaartoornissamut aarlerinaatit peerneqarlutik imaluunniit 
minnerpaaffigitillugit,


(b) sumiiffinni suleriaatsit atorneqartut eqqarsaatigalugit sulinermi pissutsit tulluartuullutik, 
kiisalu tigussaasumik piumasaqaatit sulisartunut piumasaqaateqarfiusut,


(c) sumiiffiit pujoralak, gassit, qinngornerit kiisalu silaannarmi pissutsit pillugit nunami 
assigiissaarutit malillugit. Nunami assigiissaarutinik pigisaqartoqarfiunngitsumi, sulisitsisup 
nunat tamat assigiissaarutaat eqqarsaatigisariaqarpai.


16. Aarlerinaatit immikkut ittut isumaqatigiissummi artikel 7-imi (g) pineqartut tassaapput 
ingerlatsinermut pilersaarummut suleriaatsimullu attuumassuteqartut tassaasinnaapput:


(a) qaarusummi ikuallannerit qaartoornerillu,


(b) gas-imik aniasoorneq,


(c) ujaqqanik qaartiterinerit,


(d) imermik imerpalasuunilluunniit allanik isaasoorneq


(e) ujaqqat nakkaasut


(f) summiiffimmi nunap sajunnerani nikersinnaanernut aarlerinaatit


(g) sulinermut atatillugu aarlerinaatit, ammasunik ulorianaatillit eqqaani suliat imaluunniit 
nunap sannaatigut pissutit immikkut ajornakusooruteqartut


(h) silaannarissaateqarfiungitsut.

17. Isumaqatigiissummi artikel 7 (h) malillugu iliuutsit sulisitsisut isumagisaat, 
tulluarfeqarfiini atortunik akuutissanilluunniit ikuallannermik, qaartoornermik imaluunniit 
pisunik ulorianaateqarsinnaasunik nunap iluanut nassarnissaannut inunnut 
inerteqqusiineqartariaqarpoq.


18. Isumaqatigiissummi artikel 7 (i) malillugu qaarusummi siunertaqarfiini 
atortoqarsinnaavoq, naammattumik ikuallattuunnginnissamut qulakkeerissutinik imaluunniit 
init matoqqasut, ajornartoortoqassagaluarpat sulisartunut qimaaffissat. Init matoqqasut 
ajornaatsumik suussuserneqarsinnaassapput ajornaatsumillu orninneqarsinnaassalutik, 
pingaartumik qinerfilutsillugu.


19. Isumaqatigiissummi artikel 8-mi ajutoornissamut pilersaarut makkuninnga 
imaqarsinnaasoq:


(a) sumiiffinnut ajutoornissamut pilersaarut imartooq,


(b) ajornartoortoqartillugu sulinerup unitsinnissaa sulisartullu qimaanissaat pillugu 
aalajangersakkat,


(c) ajutoornermi suleriaatsinik atortunillu allanik ilinniartitsinerit tulluartut,


(d) innuttaasunik avatangiisinillu tulluartumik illersuineq,


(e) suliffinnik kattuffinnillu susassaqartunik paasissutissanik tunniussineq taakkuninngalu 
tusarniaaneq.


20. Aarlerinaatit isumaqatigiissummi artikel 9-mi pineqartunut ilaasinnaapput:


(a) gas-it silaannarmit ingerlanneqartut 


(b) qaarusummi gas-it allat ikittooriaannaat, toqunartortallit ajoqutaasullu,


(c) pujoq stoffillu ulorianaatillit,


(d) motoorinit diesel-itortunit gas-i pujutut aniasoq,


(e) silaannarmik amigaateqarneq,


(f) qaarsut qaleriinnerannit, atortunit aallaviffinnilluunniit allanit qinngualanerit,


(g) nipiliorneq aamma sajuppilutsitsinerit,


(h) kissarnerit nillernerit ingasattut,


(i) silaannaap isugutannera qaffasissoq,


(j) naammanngitsumik qaammaqquteqarneq imaluunniit silaannarissarfeqarneq,


(k) qatsissuni imaluunniit itisoorujussuarni imaluunniit sumiiffiit matoqqasut iluini sulinermut 
atatillugu aarlerinaatit,


(l) assaannarmik passussinermut atatillugu aarlerinaatit,


(m) atortunut mekaniskiusunut atortorissaarutinullu atortorissaarutinut atallugu aarlerinaatit,

(n) pissutsit qulaani taaneqartut akuleriisinneqarnerinut atatillugu aarlerinaatit.


21. Isumaqatigiissummi artikel 9 malillugu iliuutsit makkuusinnaapput:


(a) teknikkikkut aaqqissuussinikkullu iliuutsit, qaarusulerisuni susassaqartuni atorneqartut 
imaluunniit sanaartukkat, maskiinat, atortut, atortorissaarutit imaluunniit ilusilersukkat, 


(b) qulaani naqinneq (a)-mi makku pineqartut periarfissaqanngippata; atuinermi iliuusissat, 
iliuutsit allat sunniuteqartut, tamakkununnga ilaallutik atortut inunnut illersuutit atisallu 
illersuutaasut sulisartunut aningaasartuutaanngitsumik,


(c) peqqissutsimut aarlerinaatit uteqqiattut suussusersineqarsimappata, ilinniartitsineqarluni 
kiisalu teknikkikkut aaqqissuussinikkut iliuutsit, tamakkununnga ilaallutik siunertaqarfiini 
allanik suliassaqartitsineq, akissarsiatigut annaasaqaataanngitsumik, pingaartumik piffissani 
aarlerinaateqarfiusuni, soorlu naartunerup milutsitsinerullu nalaani,


(d) sumiiffinnik, aarlerinaateqarfiusuni imaluunniit immikkut aarlerinaateqarfiusinnaasuni 
akuttunngitsumik alaatsinaanneq nakkutilliiartornerlu.


22. Isumaqatigiissummi artikel 10-p (b) isumagineqarnerani sulisitsisut imaaliortariaqarput:


(a) atortunut uppittunut nakkartunulluunniit illersuutissanik ilusilersuineq,


(b) atortunut unngersat isumannaallisaassutit imaluunniit ujatsiutit isumannaallisaassutit,


(c) ineeqqat naqitsinermik imaqartut matoqqasut,


(d) ineeqqat annaassiniartarfiit immikkoortut,


(e) ajutoornermi kuutsitsiffigaluni uffarasuarfiit, ajornartoornermi isit 
kuutsitsivineqarsinnaallutik.


23. Isumaqatigiissummi artikel 10-mik (b) isumaginninnermi sulisitsisoq imaaliortariaqarpoq:


(a) qaarusummi sulliviit ataasiakkaarlugit tamaasa tulluartumik nakkutiginissaasa 
qulakkeernissaa kiisalu minnerunngitsumik pingaarnertut silaannarmik, nunap pissusianik, 
maskiinanik, atortunik sakkunillu, tamakkununnga ilaallutik pisariaqarfiini suleqatigiikkaat 
paarlaannerannut atatillugu misissuiartorneq, aamma


(b) nakkutilliiartornerit, amigaatit iliuutsillu pitsaaliuissutit misissuiffigiartornerini 
allaganngorlugit nalunaarsuineq kiisalu nalunaarsukkat taamaattut qaarusummi 
takuneqarsinnaanngorlugit inissinneri,


24. Tulluartoqarfiani peqqissutsimik misissuineq isumaqatigiissummi art. 11-mi pineqartoq, 
sulisunut aningaasartuutaassanngilaq, sutigulluunniit assigiinngisitsisoqassanani imaluunniit 
avoqqaarinniffiunngitsumik:


(a) sulianut atatillugu piumasaqaatinut tunngasuni nakorsamit misissortinnissamut 
periarfissiilluni, tamanna pissalluni suliat aallartinnginnerini imalunniit sulilernerup 
aallartissimatsiarnerani, tamatumalu kingorna akuttunngitsunik misissorneqartarneq.


(b) periarfissaqartillugu sulisartut sulinerminni ajutoorsimasut imaluunniit sulisimanerminnut 
atatillugu napparsimalersimasut suliassaminnik nalinginnaasunik 

isumaginnissinnaajunnaarsimasunut sulisartunik akuliutseqqinnissaannut imaluunniit 
piukkunnarsarnissaannut malittarisassanik aalajangersaaneq.


25. Isumaqatigiissummi artikel 5, imm. 4 (e) malillugu sulisitsisut siunertaqarfiutillugu, 
atortut makku inississavaat tamakkulu aserfallatsaaliorlugit sulisartunut 
aningaasartuutaanngitsumik,


(a) perusuersartarfiit, kuutsitsilluni uffarfiit, errortorfiit naammattut tulluartullu, kiisalu 
siunertaqarfiutillugu atisaajartarfiit angutinut arnanullu immikkoortillugit,


(b) atisanik errorsinissamut panersaanissaullu toqqorsimatitsinissamut atortut tulluartut,


(c) imeruersaatissanik tulluartumik inissitanik naammattunik pissaqartitsinenq, aamma


(d) nerinermut atatillugu atortut tulluartut eqquluitsuusullu


III. Sulisartut sinniisaasalu pisinnaatitaaffii pisussaaffiilu


26. Isumaqatigiissummi artikel 13 malillugu sulisartut taakkulu isumannaallisaanermut 
peqqissutsimullu sinniisaat tulluartuutillugu paasissutissiissutinik pissarsitinneqarlutillu 
iserfiginnissaasariaqarput, tamakku makkuninnga ilaqartariaqarlutik:


(a) periarfissaqartillugu oqartussatut piginnaasaqartup isumannaallisaanermi peqqissutsimili 
peqquteqartumik qaarusummut takuniaanerani,


(b) nakkutilliiartornerit oqartussatut piginnaasallit imaluunniit sulisitsisup isumagisai pillugit 
nalunaarusiornerit, tamakkununnga ilaallutik maskiinanik atortunilluunniit 
nakkutilliiartornerit,


(c) isumannaallisaanermut peqqissutsimullu tunngasunut atatillugu oqartussatut piginnaasallip 
peqqussutigisaasa imaluunniit ilitsersuutigisaasa assilineri,


(d) ajutoornerit, ajoqusernerit, peqqiilliornerit kiisalu pisut allat isumannaallisaanermut 
peqqissutsimullu tunngasut nalunaarusiornerit oqartussatullu piginnaasallip imaluunniit 
sulisitsisup suliarisimasaat.


(e) paasissutissat kiisalu ilisimatitsissutit sulinermut atatillugu aarlerinaatinut tunngasut, 
tamakkununnga ilaallutikstoffit ulorianartut, toqunartullit imaluunniit ajoqusiisinnaasut, 
akuutissat siammariaannaat atortulluunniit qaarusummi atorneqartut,


(g) ajutoornerit pisullu ulorianartorsiorfiusut pillugit ingerlaannartumik nalunaarutiginissaat, 
kiisalu


(h) peqqissuseq pillugu misissuinerit suulluunniit, aarlerinaatit sullivimmiittunut 
isumagineqartunut atatillugu isumagineqartut.


27.  Isumaqatigiissummi artikel 13, imm. 1, naqinneq (e) malillugu iliuusissatut 
aalajangerneqartussat piumasaqaatinik makkuninnga imaqarsinnaapput:


(a) navianaatillit aalajangersakkami tassani pineqartumi sulisartunik aqutsisunik kiisalu 
isumannaallisaanermut peqqissutsimullu sinniisinut nalunaarutiginninneq,

(b) sulisitsisunit sulisartuniillu sinniisit misilittagaqarluartut peqataatinneri apeqqut taanna 
iluarsiniarlugu ilungersuuteqarnermi,


(c) apeqqutit iluarsinissaa siunertaralugu oqartussatut piginnaasalimmit pisariaqassappat 
sinniisimik peqataatitsineq,


(d) sulisartumut akissarsiatigut annaasaqaataanngitsumik, kiisalu iluaqutaassappt, allamik 
tulluartumik suliaqalernissamut nuunneqarnissaq,


(e) kalerriinerit sulisitsisunut tamanut tunniunneqartussat, sumiiffimmi pineqartumi 
suliassamik ingerlatitseqqusaasunut, sulisup allap tassani sulerusuffiginngisaa kiisalu 
tamakkununnga peqqutaasut pillugit.


28. Isumaqatigiissummi artikel 13, imm. 2 malillugu tulluuttoqartillugu 
isumannaallisaanermut peqqissutsimullu sinniisit pisinnaatitaaffinni makku 
ilanngunneqartariaqarput:


(a) akissarsiatigut annaasaqaataanngitsumik suliffiup avataatigut pisinnaatitaaffitik atuuffitillu 
pillugit isumannaallisaanermut peqqissutsimullu sinniisitut atuunnerminni tulluartumik 
ilinniartinneqarnissaat kiisalu isumannaallisaanermut peqqissutsimullu tunngasuni.


(b) atuuffimmik isumaginissaannut atortunik tulluuttunik pisariaqartitanik pissarsisinnaaneq,


(c) pisinnaatitsissuminnik isumaginninniarlutik piffissamik atuinerminnut kiisalu 
isumannaallisaanermi peqqissutsimilu sinniisutut atuunnerminni suliaminnik 
isumaginninnerminni piffissamik atuinerminni nalinginnaasumik akissarsiaqartinneqassapput,


(d) sulisartut suliffigisaminnit qimagussimasut, isumaqarlutik isumannaallisarneqarnertik 
imaluuniit peqqissutertik ajornartorsiortinneqartoq sulisitsisut ikiorlugillu siunnersorlugit.


29. Isumannaallisaanermut peqqissutsimullu sinniisit, siunertaqartillugu, 
isumannaallisaanermut peqqissutimullu tunngasunik alaatsinaattoqarnissaa 
misissuisoqarnissaaluunniit siunertaralugu sulisitsisumut piffissaagallartillugu 
kalerriisariaqarput, soorlu isumaqatigiissummi artikel 13, imm. 2 (b) naqinneq (ii) 
aalajangerneqartoq.


30. (1) Inuit kikkulluunniit ima pisussaaffeqartariaqarput:


(a) isumannaallisaanermi atortut, maskiinanut, atortunut, sakkutunut, sannatinut, 
sanaartukkanut kiisalu illorsuarnut ikkussat akuersissuteqarani attaveerunnissaat, 
allanngortinnissaat imaluunniit  peernissaat ingalassimaneqassaaq, aamma


(b) isumannaallisaanermi atortut tamakku eqqortumik atornissaat.


(2) Sulisitsisut sulisartut tulluartumik ilinniartinneqarnissaannut ilitsersorneqarnissaannullu 
periarfissinnissaannut pisussaaffeqartariaqarput, taamaalilluni pisussaaffiit qulaani imm. 1-imi 
nassuiaatigineqartutut pisussaaffimminnik eqquutsitsisinnaanngortillugit. 


Vl. Suleqatigiinneq

31. Isumaqatigiissummi artikel 15-imi aalajangerneqarsimasutut suleqatigiinnerup 
siuarsarnissaa siunertaralugu iliuusit makkuninnga imaqartariaqarput:


(a) suleqatigeeriaatsinik pilersitsineq, assersuutigalugu isumannaallisaanermi peqqissutsimilu 
ataatsimiititaliaq siusinaartumik sulisitsisunik sulisartunillu sinniiseqalernermikkut, 
taamaattunillu piginnaatitaaffeqarnerit atuuffiillu aalajangerneqarsimasinnaasut, 
tamakkununnga ilaallutik ataatsimoorussamik nakkutilliinernik isumaginninnissamut 
piginnaatitaanerit,


(b) isumannaallisaanerup peqqissutsillu siuarsarnissaat pillugit inunnik tulluartumik 
piginnaasaqartunik misilittagartunillu sulisitsisup toqqaanissaa. 


(c) sulisitsisut taakkulu isumannaallisaanermut peqqissutsimullu sinniisaat 
ilinniartinneqassasut,


(d) pilersaarutinik ingerlaavartumik suliaqarnissaq, taamaalilluni isumannaallisaaneq 
peqqissuserlu sulisitsisut eqqumaffigilerlugu,


(e) qaarusunni isumannaallisaanermut peqqissutsimullu tunngasut pillugit paasissutissanik 
misilittakkanillu ingerlaavartumik paarlaatseqatigiinneq,


(f) isumannaallisaanermi peqqissutsimilu politikkit kiisalu suleriaasit ilusilersornerinut 
atatillugu sulisitsisut sulisartunik taakkualu sinniisaannik isumasioqatigiittarnissaq,


(g) isumaqatigissummi artikel 10-mi (d) aalajangerneqartutut ajutoornernik pisunillu 
navianaatilinnik sulisitsisup misissuinerani sulisartut peqataatinnissaat


IV. Aalajangersakkat allat


32. Sulisartumut kimulluunniit nunat tamat inatsisaannik imaluunniit maleruagassaannik 
imaluunniit sulisitsisut, sulisartut taakkulu sinniisaat nunat tamat akornanni 
isumaqatigiissutinik nunat tamat akornanni inatsisitigut aalajangersakkat malillugit 
pisinnaatitaaffimminnik suliaqartut tungaannut assigiinngisitsinermik imaluunniit 
avoqqaarinninnermik iliuuseqarnerit pissanngilat.


33. Pinngortitami avatangiiserisami kiisalu innuttaasut isumannaatsuunissaannut qaarusummi 
ingerlatsinermi kingunerisinnaasanut eqqarsaatiginartussat tulluartumik 
isummerfigisariaqarput. Tamatumani pingaarnertullu makku immikkorluinnaq 
nakkutigisariaqarput; nakkaasoornissamik nakkutiginninneq, sajuppilutsitsinerit, ujaqqat 
nakkaasut, imermi, silaannarmik nunallu qaavani nakkartoornerit, sajuppilutsitsinerit, 
eqqaavinik isumannaatsunik sunniuteqartunillu aqutsineq kiisalu qaarusoqarfimmi saliineq.


 Qulaani taaneqartut piviusorpalaartumik oqaasertalersukkat inassutigisaapput, Den 
Internationale Arbejdsorganisations Generalkonference-ip 82-issaannik ataatsimeersuarnerani 
aalajangersarneqartut, tamannalu ulloq 22. juni 1995-imi taamaatineqarmat 
uppernarsarneqarluni.

